
Jawab empat soalan sahaja.
1. Bincangkan ciri-ciri kemajuan yang dicapai oleh masyarakat maritim di Portugal
pada abad ke-16 hingga ke-17. [20]

2. Huraikan reformasi dalam bidang sosial dan ekonomi yang dilakukan oleh kerajaan
Republik Ketiga di Perancis tahun 1875. [20]

3. Jelaskan perkembangan kegiatan ekonomi feudalisme di Jerman pada abad ke-16
hingga ke-18. [20]

4. Bincangkan sumbangan idea-idea Adam Smith dalam bidang ekonomi di Eropah
pada abad ke-18. [20]

5. Perang Dunia Pertama berlaku pada tahun 1914 hingga 1918. Huraikan kesan
perang tersebut terhadap dunia Eropah. [20]

6. Nilaikan peranan badan-badan utama dalam Pertubuhan Bangsa-Bangsa Bersatu
sehingga tahun 1955. [20]

1.

Bincangkan ciri-ciri kemajuan yang dicapai oleh masyarakat maritim di Portugal
pada abad ke-16 hingga ke-17.

Pendahuluan

Masyarakat maritim bermaksud masyarakat yang menjalankan kegiatan ekonomi
berasaskan kelautan seperti perdagangan, perikanan, mengumpul hasil laut, perkapalan
penerokaan dan penjelajahan.

Portugal telah muncul sebagai negara perintis dalam kegiatan maritim sejak abad ke-15
lagi dan terus muncul sebagai kuasa maritim yang unggul pada abad ke-16 dan 17 masihi.
Perkembangan ini menyebabkan lahirnya masyarakat maritim yang terdiri daripada
pelayar, peneroka, pelaut dan pedagang.

Terdapat beberapa ciri kemajuan yang dicapai oleh masyarakat maritim di Portugal.

Isi-isi penting (Ciri-ciri kemajuan masyarakat maritim di Portugal)

a) Kegiatan ekonomi

Masyarakat maritim di Portugal mengalami kemajuan yang pesat dalam kegiatan ekonomi
terutamanya aktiviti perdagangan.

Kegiatan perdagangan berjalan dengan pesat apabila munculnya pelabuhan seperti Lisbon
Antwerp, Sines, Aveiro dll.

Ekspedisi ke Timur juga telah menyebabkan Portugal dapat menguasai perdagangan dunia.
Pedagang Portugal dapat memperoleh rempah ratus, sutera dan batu permata dari Timur
dan membawa hasil hutan dan bahan pencelup dari Brazil.

Dengan demikian, mereka dapat memperoleh barang-barang tersebut pada kadar harga
yang rendah dan memecah monopoli saudagar-saudagar Islam

Selain perdagangan, masyarakat Portugal juga terlibat dalam aktiviti menangkap ikan,
mengumpul hasil laut dan membina kapal.

Jelaslah bahawa kegiatan ekonomi masyarakat Portugal yang berkait rapat dengan aktiviti

kelautan membawa kepada kemajuan masyarakat ini.

b) Petempatan

Masyarakat maritim Portugal tinggal berhampiran persisir pantai, lembah sungai,
pelabuhan atau bandar pelabuhan yang terletak di muara sungai.

Petempatan di persisir pantai yang utama ialah di Semenanjung Iberia yang dikelilingi
oleh Lautan Atlantik memudahkan mereka menjalankan kegiatan seperti perdagangan,

menangkap ikan dan mengumpul hasil laut.

